
Dunyoda aholi sonining ko’payishi tufayli, sifatli oziq - ovqat mahsulotlariga bo'lgan ehtiyojning 

ham ortishiga sabab bo’ladi. Natijada o'z - o'zidan qishloq xo'jaligi sohasini yanada rivojlantirish 

muhim ekanligini taqazo etadi. Aholini oziq ovqatga bo'lgan talabini qondirishda turli xildagi 

sabzavot, poliz ekinlar va mevali o'simliklardan foydalaniladi.  

Polizchilik qishloq xo'jaligining asosiy muhim tarmogʻi. Bu ekinlar Yer yuzidagi ko'plab 

davlatlarida jumladan, Xitoy, Turkiya, Hindiston, AQSh, Eron, Ispaniya, Ukraina, Bolgariya va 

O'rta Osiyo mamlakatlarida ko'plab yetishtiriladi. Poliz ekinlari mamlakatimizning barcha 

viloyatlar, tumanlardagi fermer xo’jaliklari va aholining shaxsiy tomorqalarida yetishtiriladi. 

Yurtimizdagi fermer xo'jaliklari va aholi tomorqalarida har yili o'rtacha 55 ming gektardan ortiq 

maydonga poliz ekinlari ekilib, shundan 60-65 % ini tarvuz, 35-40 % ini qovun tashkil etadi. [ 3 ]. 

Poliz ekinlari hosilining mevalari shirin tamli bo'lishi bilan birga, tarkibida inson organizmi uchun 

zarur bo'lgan moddalar borligi aniqlangan. Ammo bu ekinlarda turli xil parazit organizmlarning 

ko'p miqdorda bo’lishi katta zarar keltiradi. Bunday zararkunanda organizmlardan biri parazit 

nematodalardir. Bugungi kunda deyarli barcha o'simlik turlarini 2000 turdan ko'proq parazit 

nematodalar zararlaydi va har yili yer yuzidagi o'simliklarning hosildorligini 10 % gacha 

pasayishiga olib keladi. Fitogelmentlar ta'sirida qishloq xo'jalik ekinlarining hosildorligini o'rtacha 

6-25 % gacha, ayrim hollarda 70-95 % gacha kamayishi aniqlangan. [ 2 ].  

Bugungi kunda poliz ekinlari tarvuz (Citrullus lanatus) va qovun (Cucumis melo) o’simligini bir 

necha turdagi nematodalar, hosil miqdorini kamaytirib, uning sifatini buzmoqda. Bunday parazit 

organizmlarga Tylenchida turkum vakillariga mansub turlar kiritilishi ilmiy adabiyotlar tahlili 

ko’rsatdi. 

Bizning 2021-2022 yillarda olib borgan tadqiqotlarimiz natijasida Surxondaryo viloyatining 8 ta 

tumani jumladan, Angor, Bandixon, Denov, Jarqo'rg'on, Oltinsoy, Termiz, Qiziriq va Sherobod 

tumanlaridagi poliz ekinlaridan tarvuz (Citrullus lanatus) va qovun (Cucumis melo) o’simligi 

o'rganildi. Olib borilgan tadqiqotlarimiz asosida parazit nematodalar aniqlandi va klassifikatsiya 

qilindi. Fitonematodalar taksonomik klassifikatsiyasi bo'yicha 1 ta turkum, 2 ta kenja turkum 3 ta 

katta oila 5 ta oila 9 avlod, 23 turga mansubligi aniqlandi. 

Tajribalarimizdan shuni aniqladik, poliz ekinlari tarvuz (Citrullus lanatus) va qovun (Cucumis 

melo) o'simliklariga parazit nematodalar sezilarli darajada ta'sir ko'rsatgan. Kasallik qo'zg'atuvchi 

nematodalardan Meloidogyne avlodiga mansub turlar, biz o'rgangan tumanlarning deyarli barcha 

joylarda uchrashligi kuzatildi. Ular tarvuz va qovun o' simliklarida meloidogenoz kasalligini keltirib 

chiqargan. Belgilari o'simliklarda yer ustki qismining o'sishdan orqada qolishi, barglarning 

sarg'ayishi, o'simliklarning hosili kam, ba’zi joylarda hosil umuman bermaganligini, meloidogenoz 

bilan kuchli zararlangan maydonlarda, o'simliklarning barg va poyalarining vegetatsiya davridan 

erta qurib qolishi, va butunlay nobud bo'lganligini aniqlandi. Turlarning uchrash darajasi 

Meloidogyne avlodiga mansub turlari boshqa avlod turlariga nisbatan ko’p tarqalganligi aniqlandi.  

1-jadval Tarvuz (Citrullus lanatus) va qovun (Cucumis melo) o’simligining ildiz va ildiz 

atrofidagi tuproqda aniqlangan parazit nematodalar 

№ Nematoda turlari 

Jami 

nematoda 

soni 

Tarvuz o'simligi Qovun o'simligi 

Tuproq Ildiz Jami Tuproq Ildiz Jami 

1 
Tylenchorhynchus 

cylindricus 
223 93 14 107 94 22 116 

2 T. brаssicаe 204 84 64 148 41 15 56 

3 T. clаytoni 71 16 6 22 36 13 49 

4 Bitylenchus dubius 134 87 20 107 21 6 27 

5 Merlinius brevidens 55 18 0 18 37 0 37 

6 
Scutellonemа 

clаthricаudаtum 
17 8 0 8 5 4 9 

7 Rotylenchus robustus 191 69 16 85 82 24 106 

8 R. buxophilus 51 35 0 35 12 4 16 

9 Helicotylenchus dihysterа 325 142 82 224 74 27 101 

10 H. digitatus 52 14 16 30 13 9 22 

11 H. digitiformis 135 64 28 92 27 16 43 

12 H. digonicus 137 56 20 76 45 16 61 

13 H. eryithrinae 360 149 52 201 127 32 159 

14 Pratylenchus pratensis 152 59 18 77 49 26 75 

15 R. crenatus 161 62 46 108 41 12 53 

16 P. penetrans 145 71 42 113 28 4 32 

17 P. scribneri 125 44 23 67 37 21 58 

18 Meloidogyne incognita juda ko'p 
juda 

ko'p 

juda 

ko'p 

juda 

ko'p 

juda 

ko'p 

juda 

ko'p 

juda 

ko'p 

19 M. acrita juda ko'p 
juda 

ko'p 

juda 

ko'p 

juda 

ko'p 

juda 

ko'p 

juda 

ko'p 

juda 

ko'p 

20 M. arenaria juda ko'p 
juda 

ko'p 

juda 

ko'p 

juda 

ko'p 

juda 

ko'p 

juda 

ko'p 

juda 

ko'p 

21 M. javanica juda ko'p 
juda 

ko'p 

juda 

ko'p 

juda 

ko'p 

juda 

ko'p 

juda 

ko'p 

juda 

ko'p 

22 Paratylenchus (p.) nanus 89 42 4 46 37 6 43 

23 P. (p) goodeyi 44 27 3 30 10 4 14 

 Jami 2671 1140 454 1594 816 261 1077 
 

Jadvaldan ko'rinib turibdiki maxsus kasallik keltirib chiqaruvchi parazit nematodalar, 

o’simliklarning ildiz sistemasiga, nisbatan ildiz atrofidagi tuproq tarkibida ko’proq uchrashi qayd 

etish mumkin. 

Xulosa qilib aytganda, bu muammolarni hal qilishda qishloq xo'jalik ekinlariga talofat 

yetkazayotgan zararli organizmlarni tur tarkibi, bioekologiyasi va zarar yetkazish darajalarini 

hamda tabiiy boshqarish qonuniyatlarini ochish va shular asosida ularga qarshi kurashda amaliy 

tavsiyalar ishlab chiqish zarur.  

